
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

	 Իրավական ակտի նպատակը
	 Սույն նախագծի ընդունման նպատակն է ապահովել ՀՀ 2023 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման կատարումը։

	 Կարգավորման հարաբերությունների ներկա վիճակը և առկա խնդիրները

1․ 2021-2022 թթ․ ընթացքում 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածի շրջանակներում ՀՀ տարածքային կառավարման և ենթակառուցվածների նախարարության կողմից իրականացվել են ստորև նշված ճանապարհների միջին նորոգման աշխատանքներ, որոնք կողմերից անկախ պատճառներով հնարավոր չի եղել ավարտել պայմանագրով սահմանված ժամկետում, մասնավորապես․

1) Մ- 12, /Մ-2/ (Գորիս) - Արցախի Հանրապետության սահման միջպետական նշանակության ավտոճանապարհի կմ4+000- կմ 20+850 հատվածի միջին նորոգման աշխատանքներ (22․07․2022թ․ NՏԿԵՆ-ՀԲՄԱՇՁԲ-2022/8Շ գնման պայմանագիր, կապալառու «Ճանշին Տեխնախ» ՍՊԸ)։ 
Աշխատանքների կատարման ժամկետ է սահմանվել Պայմանագիրն ուժի մեջ մտնելուց հետո 150 օր՝ 18․12․ 2022թ․։
Պայմանագրի արժեքը կազմում է 937,734,003 ՀՀ դրամ։ 
2022 թ․ դեկտեմբերի դրությամբ կատարվել է 902,333,003 ՀՀ դրամի չափով աշխատանք՝ ըստ ընդունված հանձնման- ընդունման ակտերի (ղեկավարվելով պայմանագրի 4-րդ կետի 4․6-րդ ենթակետի 5-րդ պարբերությամբ 2022թ․ դեկտեմբերի դրությամբ չի վճարվել 11,485,700 ՀՀ դրամ )։
 
 2) Հ-75, /Մ-9/ - Իսահակյան- /Մ-7/ (Գյումրի) հանրապետական նշանակության ավտոճանապարհի կմ0+000-կմ15+900 և կմ 21+932-կմ23+250 հատվածի միջին նորոգման աշխատանքներ (ՏԿԵՆ-ՀԲՄԱՇՁԲ-2022/25Շ-1 գնման պայմանագիր, կապալառու «Եվրոասֆալտ» ՓԲԸ)։
 Աշխատանքների կատարման ժամկետ է սահմանվել Պայմանագիրն ուժի մեջ մտնելուց հետո 150 օր՝ 19․12․ 2022թ․։
Պայմանագրի արժեքը կազմում է 710,832,083 ՀՀ դրամ։ 
2022 թ․ դեկտեմբերի դրությամբ կատարվել է 658,860,033 ՀՀ դրամի չափով աշխատանք՝ ըստ ընդունված հանձնման- ընդունման ակտերի։

 3) Հ-43 /Մ 2/, Գնդևազ-Ջերմուկ-Արցախի սահման հանրապետական նշանակության ավտոճանապարհի կմ 0+000-կմ 23+754 հատված (13․10․2021թ․ N ՏԿԵՆ-ՀԲՄԱՇՁԲ-2021/35Շ գնման պայմանագիր, կապալառու «Արհովշին» ՍՊԸ) ։ 
 Աշխատանքների կատարման ժամկետ է սահմանվել Պայմանագիրն ուժի մեջ մտնելուց հետո 150 օր՝ 18․12․ 2022թ․։
 Պայմանագրի արժեքը կազմում է 760,990,284 ՀՀ դրամ։
2022 թ․ դեկտեմբերի դրությամբ կատարվել է 745, 510, 632 ՀՀ դրամի չափով աշխատանք՝ ըստ ընդունված հանձնման- ընդունման ակտերի (ղեկավարվելով պայմանագրի 4-րդ կետի 4․6-րդ ենթակետի 5-րդ պարբերությամբ 2022թ․ դեկտեմբերի դրությամբ չի վճարվել 20,971,868 ՀՀ դրամ )։

Նշված ճանապարհահատվածների մասով իրականացվել են ծածկի ֆրեզավորման, հարթեցնող շերտի տեղադրման և ա/բ վերին շերտի տեղադրման աշխատանքներ։ Աշխատանքներն ավարտելու համար անհրաժեշտ է իրականացնել իջատեղերի ասֆալտպատման, կողնակների իրականացման և գծանշման աշխատանքներ։ 
Հաշվի առնելով եղանակային անբարենպաստ պայմանները, որի ընթացքում հնարավոր չէ իրականացնել ասֆալտապատման, գծանշման և կողնակների իրականացման աշխատանքներ, ուստի շինարարական նորմերի պահանջների պահպանման, նորոգման աշխատանքների որակն ապահովելու նպատակով նախագծով առաջարկվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել N ՏԿԵՆ-ՀԲՄԱՇՁԲ-2022/8Շ , ՏԿԵՆ-ՀԲՄԱՇՁԲ-2022/25Շ-1 և N ՏԿԵՆ-ՀԲՄԱՇՁԲ-2021/35Շ գնման պայմանագրերում՝ պայմանագրի 3.1.2-րդ կետի պահանջներին համապատասխան պայմանագրով նախատեսված աշխատանքների չկատարված մասի համար սահմանելով նոր ժամկետ 60 օր՝ աշխատանքների սկիզբը և ավարտը սահմանելով կողմերի միջև կնքվող համաձայնագրով և Պայմանագրի 6․2-րդ կետով նախատեսված տույժը կիրառել համաձայնագրով նախատեսված աշխատանքների կատարման սկզբի օրվանից մինչև աշխատանքները պատվիրատուին հանձնելու օրը ընկած ժամանակահատվածի համար:

2․ Մ-3, Մարգարա-Վանաձոր-Տաշիր–Վրաստանի սահման միջպետական նշանակության ավտոճանապարհի կմ27+000-կմ35+535 հատվածի միջին նորոգման աշխատանքներ («Էն Շին» ՍՊ ընկերության հետ ՏԿԵՆ-ՀԲՄԱՇՁԲ-2022/12Շ ծածկագրով պայմանագիր) :
Աշխատանքների կատարման ժամկետ է սահմանվել ֆինանսական միջոց նախատեսելու մասին համաձայնագիրն ուժի մեջ մտնելուց հետո 100 օր (Համաձայնագիրը կնքվել է 19․10․2022թ․)։
ՀՀ կառավարության 2022 թվականի դեկտեմբերի 15-ի N 1962-Ն որոշման 10-րդ հավելվածի համաձայն՝ Մ 3, Թուրքիայի սահման - Մարգարա-Վանաձոր-Տաշիր- Վրաստանի սահման միջպետական նշանակության ավտոճանապարհի կմ27+000-կմ35+535 ճանապարհահատվածի միջին նորոգման աշխատանքների կատարման N ՏԿԵՆ-ՀԲՄԱՇՁԲ-2022/12Շ գնման պայմանագրի շրջանակներում 2022 թվականին իրականացվելիք աշխատանքների արժեքը նվազել է 137 243 380 ՀՀ դրամով։
 Հիմք ընդունելով նշված որոշումը՝ 23․12․2022թ․ կողմերի միջև կնքվել է համաձայնագիր, որով 2022թ․իրականացվելիք աշխատանքների գինը նվացել է 137 243 380 ՀՀ դրամով, կազմելով 288 756 620 ՀՀ դրամ։ 2022թ․ իրականացվելիք աշխատանքների կատարման ժամկետ է սահմանվել 19․10․2022-25․12․2022թ․՝ 67 օր։
	Հիմք ընդունելով վերոգրյալը՝ Նախագծով առաջարկվում է աշխատանքների կատարման համար մնացած 33 օրը տեղափոխել 2023թ․ ՝ թույլատրելով ՀՀ տարածքային կառավարման և ենթակառուցվածքների նախարարությանը փոփոխություն կատարել N ՏԿԵՆ-ՀԲՄԱՇՁԲ-2022/12Շ պայմանագրում՝ պայմանագրով նախատեսված աշխատանքների չկատարված մասի համար կատարման ժամկետ սահմանելով 2023 թվականին կնքվելիք համաձայնագիրն ուժի մեջ մտնելու օրվանից սկսած 33 օր։

	3․ Բացի այդ՝ նախագծով առաջարկվում է «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի թիվ 2111-Ն որոշման մեջ փոփոխություններ ու լրացումներ կատարել և ՀՀ 2023 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման կատարման համար ՀՀ տարածքային կառավարման և ենթակառուցվածների նախարարությանը հատկացնել 382 103 122 ՀՀ դրամ, որից

	1) 135 310 270 ՀՀ դրամ՝ վերը նշված N ՏԿԵՆ-ՀԲՄԱՇՁԲ-2022/8Շ, ՏԿԵՆ-ՀԲՄԱՇՁԲ-2022/25Շ-1 և N ՏԿԵՆ-ՀԲՄԱՇՁԲ-2021/35Շ գնման պայմանագրերով նախատեսված չկատարված աշխատանքները ֆինանսավորելու համար։
	2) 84 799 472 ՀՀ դրամ՝ ՀՀ կառավարության 10․ 11․2022 թ․ N 1742-Ն որոշման հիման վրա 2022 թվականի սեպտեմբերի 7-ին կնքված N ՏԿԵՆ-ՀԲՄԱՇՁԲ-2022/18Շ-2 պայմանագրի շրջանակներում 2023 թվականին կատարվելիք Մ-4 Երևան-Սևան-Իջևան–Ադրբեջանի Հանրապետության սահման միջպետական նշանակության ավտոճանապարհի կմ74+226 - կմ80+702 հատված միջին նորոգման աշխատանքները ֆինասավորելու համար։ 
	3) 137 243 380 ՀՀ դրամ՝ վերը նշված N ՏԿԵՆ-ՀԲՄԱՇՁԲ-2022/12Շ գնման պայմանագրի շրջանակներում 2023 թ․ իրականացվելիք աշխատանքները ֆինանսավորելու համար։ 

	4) 24 750 000 ՀՀ դրամ ՝ ՏԿԵՆ-ՀԲՄԱՇՁԲ-2021/5Շ պայմանագրի 4-րդ կետի 4․6-րդ ենթակետի 5-րդ պարբերության շրջանակներում որպես գնում չպահանջող ծախս (Մ-3, Թուրքիայի Հանրապետության սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ141+000 - կմ154+000, հատվածի միջին նորոգման աշխատանքներ) ։

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը 2023 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է հանրապետական նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում, ինչի շնորհիվ տարեկան կունենանք շուրջ 500 կմ վերանորոգված ճանապարհ։

 Իրավական ակտի կիրարկման դեպքում ակնկալվող արդյունքը. 
Սույն որոշման ընդունման արդյունքում կնորոգվեն միջպետական, հանրապետական նշանակության ավտոմոբիլային ճանապարհի որոշ հատվածներ՝ ապահովելով ավտոմոբիլային ճանապարհների երկարակեցությունը։ 




























